
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 15 de xullo de 2016, da Direccion Xeral de Educacion,
Formacién Profesional e Innovaciéon Educativa, pola que se ditan instrucions
para a implantacién, no curso académico 2016/17, do curriculo establecido
no Decreto 86/2015, do 25 de xufio, da educaciéon secundaria obrigatoria e do
bacharelato nos centros docentes da Comunidade Auténoma de Galicia.

A modificacion realizada pola Lei organica 8/2013, do 9 de decembro, para a mellora da
calidade educativa, na Lei organica 2/2006, do 3 de maio, de educacién, establece unha
nova organizaciéon da educaciéon secundaria obrigatoria e do bacharelato.

En desenvolvemento normativo posterior, o Real decreto 1105/2014, do 26 de decembiro,
polo que se establece o curriculo da educacion secundaria obrigatoria e do bacharelato,
estableceu o curriculo basico desas duas etapas.

O Decreto 86/2015, do 25 de xuno, polo que se establece o curriculo da educacion
secundaria obrigatoria e do bacharelato na Comunidade Autbnoma de Galicia, ditase en
exercicio das competencias propias de Galicia no desenvolvemento dos aspectos basicos
regulados a nivel estatal.

No calendario de implantacion derivado do novo marco normativo establécese que no
curso escolar 2015/16 se implantaran as modificaciéns no curriculo, a organizacion, os
obxectivos, os requisitos para a obtencion de certificados e titulos, os programas, a pro-
mocion e as avaliacions de educacion secundaria obrigatoria para os cursos primeiro e
terceiro, e para os cursos segundo e cuarto no curso escolar 2016/17.

Asi mesmo, as mencionadas modificacions implantaranse para o primeiro curso de ba-
charelato no curso escolar 2015/16 e para o segundo curso no curso escolar 2016/17.

Por outra banda, ditouse a Orde do 15 de xullo de 2015 pola que se establece a relacion
de materias de libre configuracion autonémica de eleccion para os centros docentes nas
etapas de educacion secundaria obrigatoria e bacharelato, e se regula o seu curriculo e a
sua oferta.

A Orde do 13 de xullo de 2016 amplia a relaciéon de materias de libre configuracion
autonodmica de eleccion para os centros docentes nas etapas de educacion secundaria
obrigatoria e de bacharelato, e regula o seu curriculo e a sua oferta.

Asi mesmo, o Ministerio de Educacion, Cultura e Deporte ditou o Real decreto 665/2015,
do 17 de xullo, polo que se desenvolven determinadas disposicions relativas ao exercicio
da docencia na educacion secundaria obrigatoria, o bacharelato, a formacién profesional e
as ensinanzas de réxime especial, a formacion inicial do profesorado e as especialidades
dos corpos docentes de ensinanza secundaria.

Tendo en conta este marco normativo, a implantacion da educacion secundaria obri-
gatoria e do bacharelato require algunhas concreciéns que faciliten o seu comezo no cur-
so 2016/17.

De conformidade co exposto, como director xeral de Educacion, Formacion Profesional
e Innovacion Educativa,

RESOLVO:

CAPITULO |
Disposicions xerais

Artigo 1.  Obxecto e ambito de aplicacion

1. Estas instrucions tefien por obxecto determinar nos centros docentes, para o curso
académico 2016/17, aqueles aspectos organizativos necesarios para a adecuada implan-
tacion das ensinanzas da educacion secundaria obrigatoria e do bacharelato na Comuni-
dade Auténoma de Galicia, establecidas ao abeiro da Lei organica 2/2006, do 3 de maio,
de educacion, na redaccién dada pola Lei 8/2013, do 9 de decembro, para a mellora da
calidade educativa.

2. O alcance destas instrucions refirese ao primeiro ciclo, cursos primeiro, segundo e
terceiro e ao cuarto curso da educacion secundaria obrigatoria e aos cursos primeiro e
segundo de bacharelato.

3. Esta resolucion sera de aplicacion nos centros docentes correspondentes ao ambito
de xestion da Comunidade Autdbnoma de Galicia, nos que se impartan as ensinanzas de
educacién secundaria obrigatoria e de bacharelato.

CAPITULO I
Educacion secundaria obrigatoria

Artigo 2. Implantacion

1. De acordo co calendario de implantacion previsto na disposicion derradeira primeira
do Decreto 86/2015, do 25 de xufio, no ano académico 2016/17 implantaranse as modifi-
cacions introducidas no curriculo da etapa correspondentes aos cursos segundo e cuarto.

2. Asi mesmo, no ano académico 2016/17 implantaranse, no segundo curso da educa-
cion secundaria obrigatoria, os programas de mellora da aprendizaxe e do rendemento,
regulados no artigo 20 do Decreto 86/2015, do 25 de xufo.

Artigo 3. Materias e horario semanal

1. As materias e o horario semanal son as que figuran no Decreto 86/2015, do 25 de
xuno, polo que se establece o curriculo da educacién secundaria obrigatoria e do bachare-

lato na Comunidade Autonoma de Galicia, e na normativa especifica publicada.

Artigo 4. Materias que debe cursar o alumnado no primeiro curso da educacion secun-
daria obrigatoria

1. O alumnado cursara no primeiro curso de educacion secundaria obrigatoria, e segun-
do o horario lectivo semanal establecido, as seguintes materias:

a) Dentro do bloque de materias troncais:
1°. Bioloxia e Xeoloxia.

2°. Xeografia e Historia.

3°. Lingua Castela e Literatura.

4°. Matematicas.

5°. Primeira Lingua Estranxeira.

b) Dentro do bloque de materias especificas:
1°. Educacion Fisica.

2°. Relixion, ou Valores Eticos, segundo a eleccién do pai, da nai, do/da titor/a legal ou,
de ser o caso, do alumno ou a da alumna.

3°. Segunda Lingua Estranxeira.

4° Educacion Plastica, Visual e Audiovisual.

c) Dentro do bloque de materias de libre configuracion autonémica:
1°. Lingua Galega e Literatura.

d) Libre configuracion do centro.

Artigo 5. Materias que debe cursar o alumnado no segundo curso da educaciéon se-
cundaria obrigatoria

1. O alumnado cursara no segundo curso de educacion secundaria obrigatoria, e segun-
do o horario lectivo semanal establecido, as seguintes materias:

a) Dentro do bloque de materias troncais:

1°. Fisica e Quimica.

2°. Xeografia e Historia.

3°. Lingua Castela e Literatura.

4°. Matematicas.

5°. Primeira Lingua Estranxeira.

b) Dentro do bloque de materias especificas:

1°. Educacion Fisica.

2°. Relixion, ou Valores Eticos, segundo a eleccién do pai, da nai, do/da titor/a legal ou,

de ser o caso, do alumno ou a da alumna.
3°. Musica.
4°. Tecnoloxia.
5°. Segunda Lingua Estranxeira.
c¢) Dentro do bloque de materias de libre configuracion autonémica:
1°. Lingua Galega e Literatura.
d) Libre configuracion do centro.
Artigo 6. Exencion da segunda lingua estranxeira

O alumnado dos cursos primeiro e segundo que presente dificultades continuadas no
proceso de aprendizaxe, en particular nas materias linguisticas, podera quedar exento de
cursar a materia de Segunda Lingua Estranxeira. Neste caso recibira reforzo educativo
naqueles aspectos en que se detectasen as dificultades, logo do informe pertinente da
persoa titora da etapa ou curso anterior, coa colaboracion do departamento de Orientacion,
no cal se fara explicito o motivo da medida adoptada. Nos seus documentos de avaliacion

figurara coa mencién de exento/a.

A competencia da decision recaera na direccion do centro docente, oidas as nais, os
pais ou os/as titores/as legais do alumnado afectado pola medida.

Artigo 7. Horario de libre configuracion do centro

O horario establecido como de libre configuracién do centro, en funcién da oferta forma-
tiva establecida polos centros docentes, podera destinarse a:

a) Afondamento e/ou reforzo dalgunha materia.
b) Materia de libre configuracion autonémica.

¢) Materia de libre configuracion do centro.

Cando no horario establecido como de libre configuracién do centro se opte por dedica-
lo ao afondamento e/ou reforzo dalgunha materia, tal e como esta disposto no punto 4 do
artigo 13 do Decreto 86/2015, do 25 de xufio, a sua avaliacidn estara integrada na materia
obxecto do afondamento e/ou reforzo.

Artigo 8. Materias que debe cursar o alumnado no terceiro curso da educacioén secun-
daria obrigatoria

1. O alumnado cursara no terceiro curso de educacion secundaria obrigatoria, e segun-
do o horario lectivo semanal establecido, as seguintes materias:

a) Dentro do bloque de materias troncais:
1°. Bioloxia e Xeoloxia.

2°. Fisica e Quimica.

3°. Xeografia e Historia.

4°. Lingua Castela e Literatura.

5°. Primeira Lingua Estranxeira.

6°. Matematicas Orientadas as Ensinanzas Académicas ou Matematicas Orientadas as
Ensinanzas Aplicadas, segundo eleccion do pai, da nai, do/da titor/a legal ou, de ser o
caso, do alumno ou da alumna.

b) Dentro do bloque de materias especificas:
1°. Educacion Fisica.

2°. Relixion ou Valores Eticos, segundo eleccion do pai, da nai, do/da titor/a legal ou, no
seu caso, do alumno ou da alumna.

3°. Mdsica.
4°.Tecnoloxia.

5°. Educacion Plastica, Visual e Audiovisual.

6°. Unha materia a elixir entre Segunda Lingua Estranxeira e Cultura Clasica.
c) Dentro do bloque de materias de libre configuracion autonémica:
1°. Lingua Galega e Literatura.

2. Os centros docentes ofreceran tanto a materia de Matematicas Orientadas as Ensi-
nanzas Académicas como a de Matematicas Orientadas as Ensinanzas Aplicadas.

Artigo 9. Materias que debe cursar o alumnado no cuarto curso da educacion secun-
daria obrigatoria

1. Os pais, as nais, os/as titores/as legais ou, de ser o caso, os alumnos e as alumnas
poderan escoller cursar o cuarto curso da educacién secundaria obrigatoria por unha das
seguintes opcions:

a) Opcion de ensinanzas académicas para a iniciacion ao bacharelato.
b) Opcidon de ensinanzas aplicadas para a iniciacion a formacion profesional.

Para estes efectos, non seran vinculantes as opcions cursadas en terceiro curso de
educacion secundaria obrigatoria.

2. Na opcion de ensinanzas académicas, os alumnos e as alumnas deben cursar as
seguintes materias:

a) Dentro do bloque de materias troncais deben cursar as materias xerais:

1°. Xeografia e Historia.

2°. Lingua Castela e Literatura.

3°. Matematicas Orientadas as Ensinanzas Académicas.

4°. Primeira Lingua Estranxeira.

b) Duas de entre as seguintes materias de opcion do bloque de materias troncais:

1°. Bioloxia e Xeoloxia.

2°. Economia.

3°. Fisica e Quimica.

4°. Latin.

c) As seguintes materias do bloque de materias especificas:
1°. Educacion Fisica.

2°. Relixidn, ou Valores Eticos, segundo eleccién dos pais, das nais, dos/das titores/as
legais ou, de ser o caso, dos alumnos ou das alumnas.

d) En funcion da oferta dos centros docentes, dias materias das seguintes do bloque
de materias especificas:

1°. Artes Escénicas e Danza.

2°. Cultura Cientifica.

3°. Cultura Clasica (se non foi cursada en terceiro curso).
4° Educacion Plastica, Visual e Audiovisual.

5°. Filosofia.

6°. Musica.

7°. Segunda Lingua Estranxeira.

8°. Tecnoloxias da Informacion e da Comunicacion.

9°. Unha materia do bloque de materias troncais non cursada polo alumno ou alumna.
Esta materia pode estar incluida nas troncais de opcion, tanto de ensinanzas académicas
como de ensinanzas aplicadas.

Se a materia troncal cursada como materia especifica esta incluida na opcion diferente
a elixida polo alumno ou pola alumna, para constituir grupo terase en conta o requisito
do nimero minimo de alumnado establecido para as materias troncais de opcién no arti-

go 10.3. En calquera caso, a sua oferta debera atender os criterios de dispofibilidade de
profesorado no centro, as posibilidades organizativas e a dispofibilidade de recursos.

€) No bloque de materias de libre configuracién autonémica, os alumnos e as alumnas
deben cursar a materia de Lingua Galega e Literatura.

3. Na opcion de ensinanzas aplicadas, os alumnos e as alumnas deben cursar as se-
guintes materias:

a) Dentro do bloque de materias troncais deben cursar as materias xerais:
1°. Xeografia e Historia.

2°. Lingua Castela e Literatura.

3°. Matematicas Orientadas as Ensinanzas Aplicadas.

4°. Primeira Lingua Estranxeira.

b) Duas de entre as seguintes materias de opcion do bloque de materias troncais:
1°. Ciencias Aplicadas a Actividade Profesional.

2°. Iniciacion a Actividade Emprendedora e Empresarial.

3°. Tecnoloxia.

c) As seguintes materias do bloque de materias especificas:

1°. Educacion Fisica.

2°. Relixidn, ou Valores Eticos, segundo eleccién dos pais, das nais, dos/das titores/as
legais ou, de ser o caso, dos alumnos ou das alumnas.

d) En funcion da oferta dos centros docentes, dias materias das seguintes do bloque
de materias especificas:

1°. Artes Escénicas e Danza.

2°. Cultura Cientifica.

3°. Cultura Clasica (se non foi cursada en terceiro curso).
4°. Educacion Plastica, Visual e Audiovisual.

5°. Filosofia.

6°. Musica.

7°. Segunda Lingua Estranxeira.

8°. Tecnoloxias da Informacién e da Comunicacion.

9°. Unha materia do bloque de materias troncais non cursada polo alumno ou pola alum-
na. Esta materia pode estar incluida nas troncais de opcién, tanto de ensinanzas académi-
cas como de ensinanzas aplicadas.

Se a materia troncal cursada como materia especifica esta incluida na opcion diferente
a elixida polo alumno ou alumna, para constituir grupo terase en conta o requisito do nume-
ro minimo de alumnado establecido para as materias troncais de opcion no artigo 10.3. En
calquera caso, a sua oferta debera atender os criterios de disponibilidade de profesorado
no centro, as posibilidades organizativas e a dispoiibilidade de recursos.

e) No bloque de materias de libre configuracion autonémica, os alumnos e as alumnas
deben cursar a materia de Lingua Galega e Literatura.

Artigo 10. Organizacion da oferta nos centros docentes

1. Para constituir grupo das materias de libre configuracion autonémica, de libre configu-
racion do centro do primeiro e do segundo curso, das Matematicas Orientadas as Ensinan-
zas Académicas, das Matematicas Orientadas as Ensinanzas Aplicadas, e das materias
especificas Segunda Lingua Estranxeira e Cultura Clasica do terceiro curso, requirirase un
minimo de dez alumnos e/ou alumnas.

2. Os centros docentes ofertaran ao alumnado, no cuarto curso, as duas opcions: ensi-
nanzas académicas e ensinanzas aplicadas. Non obstante, para a sua imparticion terase
en conta o requisito do numero minimo de alumnado establecido no punto 3 deste artigo.

3. Para constituir grupo das materias de opcion do bloque de materias troncais e das
materias especificas do cuarto curso, requirirase un minimo de dez alumnos e/ou alumnas.

4. Coa finalidade de atender a diversidade en ambitos rurais, pequenos nucleos de po-
boacidn e/ou outras circunstancias que asi o aconsellen, poderanse impartir as opcioéns e as
materias recollidas nos puntos 1, 2 e 3 deste artigo cun numero menor de alumnos ou alum-
nas que en ningun caso sexa inferior a cinco. Neste caso, precisarase a autorizacion expre-
sa da xefatura territorial da Conselleria de Cultura, Educacion e Ordenacion Universitaria.

5. Tal e como establece a disposicion adicional terceira do Decreto 86/2015, do 25 de
Xuno, as ensinanzas de Relixion incluiranse na educacion secundaria obrigatoria, pero o
alumnado maior de idade ou 0s seus pais, nais ou titores/as legais, de ser menor de idade,
poderan optar por recibir ou non ensinanzas de Relixion.

Artigo 1. Programas de mellora da aprendizaxe e do rendemento

1. Os programas de mellora da aprendizaxe e do rendemento forman parte das medidas
extraordinarias de atencién a diversidade e tefien por finalidade facilitar que os alumnos
e as alumnas, mediante unha metodoloxia especifica e unha organizacion de contidos e
materias do curriculo diferente & establecida con caracter xeral, alcancen as competencias
do primeiro ciclo da educacion secundaria obrigatoria, poidan cursar o cuarto curso pola
via ordinaria e obtefan o titulo de graduado en educacion secundaria obrigatoria.

2. No curso académico 2016/17 os centros docentes poderan organizar os programas
no segundo curso de educacion secundaria obrigatoria segundo o disposto no artigo 20 do
Decreto 86/2015, do 25 de xuio.

3. Poderan incorporarse aos programas de mellora da aprendizaxe e do rendemento
as alumnas e os alumnos nos que concorran as circunstancias recollidas na letra a) e se
atopen nalgunha das situacion recollidas na letra b).

a) Circunstancias.

Ter dificultades relevantes de aprendizaxe, ter sido obxecto doutras medidas de aten-
cion a diversidade, sen que estas resultasen suficientes para a recuperacion das dificulta-
des de aprendizaxe detectadas, existir expectativas razoables de que coa incorporacién ao
programa poderan cursar o cuarto curso pola via ordinaria.

b) Situacions.

— Alumnado que tefa cursado por primeira vez o primeiro curso da ESO, tendo repe-
tido en Primaria, ou que cursou por segunda vez o primeiro curso da ESO e non esta en

condicions de promocionar ao segundo curso da ESO; podera incorporarse ao programa
de mellora da aprendizaxe e do rendemento que se desenvolvera ao longo dos cursos
segundo e terceiro.

— Alumnado que tefa cursado por primeira vez o segundo curso da ESO e non esta en
condiciéns de promocionar ao terceiro curso da ESO, tendo repetido en Primaria e/ou en
primeiro curso da ESO; podera incorporarse ao programa de mellora da aprendizaxe e do
rendemento que se desenvolvera ao longo do terceiro curso.

— Alumnado que tena cursado por segunda vez o segundo curso da ESO, e non esta en
condicions de promocionar ao terceiro curso da ESO, podera incorporarse ao programa de
mellora da aprendizaxe e do rendemento que se desenvolvera ao longo do terceiro curso.

— Con caracter excepcional, alumnado que tefia cursado por primeira vez o terceiro
curso da ESO e non esta en condiciéns de promocionar ao cuarto curso da ESO, sen ter
repetido ou tendo repetido unha vez na etapa, podera incorporarse ao programa de mellora
da aprendizaxe e do rendemento que se desenvolvera ao longo do terceiro curso.

4. O procedemento para a incorporacién dun alumno ou dunha alumna ao Programa de
mellora da aprendizaxe e do rendemento é o que segue:

a) Realizada a avaliacién extraordinaria, o equipo docente realizara unha proposta ra-
zoada do alumnado que se poderia incorporar ao programa para a mellora da aprendizaxe
e do rendemento. Esa proposta concretarase nun informe individualizado, elaborado pola
persoa titora, en que constara a competencia curricular do alumno ou da alumna en cada
materia, as dificultades de aprendizaxe presentadas, as medidas de atencion a diversida-
de aplicadas e os motivos polos que o equipo docente considera a conveniencia de que o
alumno ou a alumna se integre nun programa de mellora da aprendizaxe e do rendemento.
Ese informe trasladarase a xefatura do departamento de Orientacion.

b) A persoa que exerza a xefatura do departamento de Orientacion realizara unha ava-
liacion psicopedagoxica a cada un dos alumnos e das alumnas propostos/as polo equipo
docente para incorporar ao programa de mellora da aprendizaxe e do rendemento. No
informe correspondente a esa avaliacién deben constar, entre outros aspectos, as conclu-
sidns das reunions co profesorado titor e, se se trata de alumnado menor de idade, cos
pais, as nais ou titores/as legais de cada alumno e alumna, para lles formular a convenien-
cia da sua incorporacion a un programa de mellora da aprendizaxe e do rendemento.

Deixarase constancia escrita da opinion dos pais, as nais ou titores/as legais respecto
da proposta formulada.

c) Posteriormente, unha comision formada polo/a xefe/a de estudos, que exerce a sua
presidencia, a persoa que exerza a xefatura do departamento de Orientacién e o/a titor/a
do alumno ou da alumna valorara os informes emitidos e a opinién, de ser o caso, do pai,
a nai ou os/as titores/as legais, realizando unha proposta ao/a director/a sobre a incorpora-
cién ao programa de mellora da aprendizaxe e do rendemento.

d) Compete ao director ou a directora do centro docente elevar a proposta de autori-
zacion sobre a incorporacién do alumnado ao programa de mellora da aprendizaxe e do
rendemento ao servizo provincial de Inspeccién Educativa. A solicitude achegaraselle a
relacion de alumnado proposto e a relacion de profesorado que vai impartir cada un dos
ambitos do programa.

e) O servizo provincial da Inspeccién Educativa emitira a autorizacion expresa para o
desenvolvemento dos programas de mellora da aprendizaxe e do rendemento que cum-
pran os requisitos establecidos, e que sera comunicada aos centros docentes antes do
comezo do curso.

f) Para a imparticion dos ambitos destes programas conformaranse grupos que non
superaran o numero de dez alumnos/as e non seran, con caracter xeral, menos de cinco.

5. O curriculo dos programas de mellora da aprendizaxe e do rendemento incluira os
seguintes ambitos:

a) Ambito lingiistico e social, que abrangue os aspectos basicos do curriculo correspon-
dente as materias de Lingua Galega e Literatura, Lingua Castela e Literatura e Xeografia e
Historia do segundo curso e do terceiro curso.

b) Ambito cientifico e matematico, que abrangue os aspectos basicos do curriculo co-
rrespondente as materias de Matematicas e Fisica e Quimica do segundo curso e de Ma-
tematicas Orientadas as Ensinanzas Aplicadas, Bioloxia e Xeoloxia, e Fisica e Quimica do
terceiro curso.

c) Ambito de linguas estranxeiras, que abrangue os aspectos basicos do curriculo co-
rrespondente & materia de Primeira Lingua Estranxeira.

Os alumnos e as alumnas que sigan un programa de mellora da aprendizaxe e do ren-
demento teran un grupo ordinario de referencia co que cursaran as materias non perten-
centes aos ambitos.

As materias do segundo e do terceiro curso de educacion secundaria obrigatoria cursa-
raas o alumnado co seu grupo de referencia.

O horario semanal dos ambitos de coflecemento que compofien o programa de mellora
da aprendizaxe e do rendemento, para cada un dos cursos, sera o seguinte:

a) Ambito lingiiistico e social: nove horas.
b) Ambito cientifico e matematico: oito horas.
c) Ambito de linguas estranxeiras: tres horas.

6. Cada grupo de alumnado que integre un programa de mellora da aprendizaxe e do
rendemento contara cun/cunha profesor/a titor/a, que tera, entre as suas funcions, a orien-
tacion do alumnado do programa e a sua atencion personalizada, a coordinacion do equipo
docente que imparte o programa, a relacion coas familias e a coordinacion co profesorado
titor do grupo de referencia de cada alumna e alumno integrante do programa.

7. Cada ambito especifico sera impartido por un unico profesor ou profesora, perten-
cente a un dos departamentos didacticos a quen corresponda a atribucion docente das
materias que forman parte do ambito, preferentemente con destino definitivo no centro.

8. O programa de mellora da aprendizaxe e do rendemento concibese desde un en-
foque metodoldxico funcional, en que os contidos curriculares se deben tratar desde un
punto de vista global, practico, motivador e personalizado, priorizando as aprendizaxes
que resulten necesarias para outras posteriores e que contriblan ao desenvolvemento das
competencias clave e dos obxectivos xerais da etapa.

9. A concrecién do curriculo dos ambitos, asi como as correspondentes programacions
didacticas, seran elaboradas nos distintos departamentos didacticos implicados e polas
persoas designadas para impartir os ambitos, coa colaboracién da persoa que exerza a xe-
fatura do departamento de Orientacion, a partir das directrices establecidas pola comision
de coordinacién pedagdxica e coordinadas polo/a xefe/a de estudos.

10. A avaliacion do alumnado nos ambitos que conforman o programa de mellora da
aprendizaxe e do rendemento tera como referente fundamental as competencias e os
obxectivos da educacion secundaria obrigatoria, asi como os criterios de avaliacion e os
estandares de aprendizaxe avaliables. Esta avaliacion sera continua e diferenciada, se-
gundo os ambitos do programa e as materias.

11. O alumnado do programa de mellora da aprendizaxe e do rendemento sera avaliado
polo profesorado que imparte cada un dos ambitos e materias, baixo a coordinacién do pro-
fesorado titor do programa e do profesorado titor do grupo de referencia. As cualificacions
dos ambitos realizaranse nos mesmos termos que as materias.

12. O alumnado que acceda a un programa de mellora da aprendizaxe e do rendemento
con materias pendentes de cursos anteriores realizara as actividades de reforzo e de apoio
que lle permitan recuperalas ao longo do desenvolvemento do programa, e a avaliacion
sera competencia do profesorado que o imparta, coa colaboracién dos departamentos im-
plicados.

13. O alumnado que curse o programa de mellora da aprendizaxe e o rendemento pro-
mocionara ao cuarto curso se supera todos os ambitos e materias que integran o programa.

Non obstante, podera promocionar o alumnado que, tendo superados os ambitos lin-
guistico e social e cientifico e matematico, tefia avaliacién negativa nunha ou duas ma-
terias, e de maneira excepcional en tres, sempre que o equipo docente considere que o
alumno ou alumna pode seguir con éxito o curso seguinte, que ten expectativas favorables
de recuperacién e que a promocion beneficiara a sua evolucion educativa. Para estes efec-
tos, o ambito de linguas estranxeiras tera a consideracién dunha materia.

14. O alumnado podera permanecer un ano mais no segundo curso do programa, sem-
pre que o equipo docente considere esta medida como a mais adecuada para cursar cuarto
curso da educacion secundaria obrigatoria pola via ordinaria, e obter o titulo de graduado
en educacion secundaria obrigatoria.

15. Para a recuperacion das aprendizaxes non adquiridas, o alumnado que promocione
a cuarto curso con materias ou co ambito de linguas estranxeiras do programa pendentes,
debera seguir un programa de reforzo adaptado as suas caracteristicas e necesidades.

Artigo 12. Integracion de materias en ambitos de cofiecemento no primeiro curso de
educacion secundaria obrigatoria

1. O artigo 18 do Decreto 86/2015, do 25 de xufio, determina que os centros docentes
poderan agrupar as materias do primeiro curso en ambitos de cofiecemento, coa finalidade
de facilitar o transito do alumnado entre a educacion primaria e o primeiro curso da educa-
cion secundaria obrigatoria.

2. Este tipo de agrupacion debera respectar os contidos, os estandares de aprendizaxe
avaliables e os criterios de avaliacién de todas as materias que se agrupan, asi como o
horario asignado ao conxunto delas. Esta agrupacion tera efectos na organizacién das en-
sinanzas, pero non nas decisions asociadas a avaliacion e a promocion.

3. A adopcion desta medida non condiciona todos os grupos do nivel, nin tampouco
obriga a agrupar todas as materias en ambitos.

4. A constitucion destes agrupamentos requirira autorizacion expresa do servizo provin-
cial de Inspeccién Educativa.

CAPITULO Il
Bacharelato

Artigo 13. Implantacién no curso 2016/17

No ano académico 2016/17 implantaranse as modificacions introducidas no curriculo da
etapa correspondentes ao curso segundo de bacharelato.

Artigo 14. Materias que debe cursar o alumnado no primeiro curso de bacharelato

1. De acordo co establecido no artigo 29 do Decreto 86/2015, do 25 de xufio, o alumna-
do admitido nun centro docente para cursar as ensinanzas de bacharelato matricularase
nunha das modalidades ofertadas.

2. O alumnado cursara no primeiro curso e dentro da modalidade correspondente, se-
gundo o establecido no artigo 30 e no anexo IV do Decreto 86/2015, do 25 de xufio, as
seguintes materias:

a) Catro materias xerais do bloque de materias troncais.

b) Duas materias de entre as materias troncais de opcion.
c) Lingua Galega e Literatura.
d) Educacion Fisica.

€) Un minimo de duas e un maximo de tres materias de entre as materias especificas
de eleccion.

Artigo 15. Repeticion do primeiro curso de bacharelato

Os alumnos e as alumnas do primeiro curso de bacharelato que non cumpran coas con-
diciéns de promocion establecidas no artigo 35 do Decreto 86/2015, deberan matricularse
de todas as materias e repetir o curso na sua totalidade.

Artigo 16. Materias que debe cursar o alumnado no segundo curso de bacharelato

1. O alumnado cursara no segundo curso e dentro da modalidade correspondente, se-
gundo o establecido no artigo 31 e no anexo IV do Decreto 86/2015, do 25 de xufo, as
seguintes materias:

a) Catro materias xerais do bloque de materias troncais.
b) Duas materias de entre as materias troncais de opcion.
c¢) Lingua Galega e Literatura.

d) Un minimo de duas e un maximo de tres materias de entre as materias especificas
de eleccion.

Artigo 17. Horario establecido como de libre configuracion do centro

O horario establecido como de libre configuracién do centro, en funcién da oferta forma-
tiva establecida polos centros docentes, podera destinarse a:

a) Afondamento e/ou reforzo dalgunha materia.
b) Materia de libre configuracion autonémica.

¢) Materia de libre configuracion do centro.

Cando no horario establecido como de libre configuracién do centro se opte por dedica-
lo ao afondamento e/ou reforzo dalgunha materia, tal e como esta disposto no punto 6 do
artigo 30 do Decreto 86/2015, do 25 de xufio, a sua avaliacion estara integrada na materia
obxecto do afondamento e/ou reforzo.

Artigo 18. Cambio de idioma da materia primeira lingua estranxeira

O alumnado que no segundo curso de bacharelato desexe cambiar o idioma da materia
primeira lingua estranxeira podera incorporarse as ensinanzas da lingua estranxeira Il coa
autorizacion do/da director/a do centro e sempre que curse simultaneamente a materia de
primeiro curso.

A solicitude de cambio a direccidon do centro realizarase no momento da matricula e, en
calquera caso, antes do inicio das actividades lectivas do segundo curso.

A dita materia de primeiro non sera computable para os efectos de modificar as condi-
ciéns en que o alumnado promocionou ao segundo curso.

Sera requisito indispensable a superacion previa da materia do primeiro curso para po-
der ser avaliado/a na materia de segundo.

Nos casos en que, por motivo da organizacion do centro, o alumnado de segundo curso
non poida asistir as clases de lingua estranxeira |, esta materia tratarase de forma analoga
as pendentes e o departamento didactico que a imparte propora ao alumnado un plan de
traballo con expresién dos contidos minimos exixibles e das actividades recomendadas e
programara probas parciais para verificar a superacion desa materia.

Artigo 19. Organizacioén da oferta nos centros

1. Os centros deberan ofrecer todas as materias xerais e de opcion do bloque de mate-
rias troncais das modalidades que se imparten no centro.

2. As materias troncais de opcién contaran, con caracter xeral, cun minimo de cinco
alumnos/as para poder ser impartidas.

3. Con caracter xeral, a imparticién das materias especificas quedara vinculada a que
exista un numero minimo de dez alumnos/as.

Coa finalidade de atender a diversidade en ambitos rurais, pequenos nucleos de po-
boacién e/ou outras circunstancias que asi o aconsellen, poderan impartirse cun nimero
menor de alumnos ou alumnas que, en ningun caso, sera inferior a cinco.

4. As variacions no numero de alumnos/as necesario para ofrecer algunha materia tera
sempre caracter extraordinario e precisara a autorizacion expresa da xefatura territorial
provincial da Conselleria de Cultura, Educacion e Ordenacion Universitaria.

5. A oferta das materias do bloque de troncais de opcidon e de materias especificas de-
bera atender os criterios de demanda do alumnado, a dispofiibilidade de profesorado no
centro e as posibilidades organizativas e a dispoiiibilidade de recursos.

6. Cando un centro docente non poida ofrecer algunha materia troncal de opcion, faci-
litaralle ao alumnado que a curse noutro centro préximo, sempre que a organizacion dos
horarios de ambos os dous o permitan, ou a través das ensinanzas de persoas adultas, en
calquera das suas modalidades, presencial ou a distancia. En calquera caso, contara coa
autorizacion do pai, da nai ou da persoa que tefia a titoria legal, cando se trate de alumna-
do menor de idade.

7. Tal e como establece a disposicion adicional terceira do Decreto 86/2015, do 25 de
xufo, as ensinanzas de Relixion incluiranse no bacharelato, pero o alumnado maior de ida-
de ou o0s seus pais, as suas nais ou os/as titores/as legais, de ser menor de idade, podera
optar por recibir ou non ensinanzas de Relixion.

Artigo 20. Cambio de modalidade

1. O alumnado podera solicitar a direccion do centro o cambio de modalidade en cal-
quera dos dous cursos de bacharelato. Con caracter xeral, a dita solicitude efectuarase
durante os dous primeiros meses do primeiro curso, e antes do comezo das actividades
lectivas do segundo curso.

2. Ao finalizar o segundo curso de bacharelato, o alumnado debera ter cursadas e su-
peradas todas as materias xerais do bloque de materias troncais de cada un dos cursos
da modalidade (ou itinerario na modalidade de Humanidades e Ciencias Sociais) pola que
remata; catro materias de opcion do bloque de materias troncais das que polo menos tres
deben ser da modalidade pola que remata, das cales duas seran de segundo curso; a ma-
teria de Educacioén Fisica; a materia de libre configuracion de Lingua Galega e Literatura e
un minimo de catro do bloque de materias especificas das cales duas seran de primeiro e
duas de segundo.

3. A autorizacion de cambio de modalidade ou de itinerario, para o alumnado matricu-
lado en centros privados, sera realizada pola direcciéon do centro publico ao cal estean
adscritos, que debera ter en conta o correspondente informe elaborado pola direccién do
centro.

4. Cambio de modalidade ao promocionar a segundo.

O alumnado que promocione ao segundo curso podera cambiar de modalidade ou de
itinerario, na modalidade de Humanidades e Ciencias Sociais, de acordo coas seguintes
condicions:

a) Debera cursar, da nova modalidade ou do novo itinerario, as materias xerais do bloque
de materias troncais de segundo e, no seu caso, as de primeiro que non tivera superado.

b) Debera cursar a materia xeral do bloque de materias troncais propia do primeiro curso
da nova modalidade ou do novo itinerario.

c) Non sera necesaria a superaciéon da materia xeral do bloque de materias troncais
propia do primeiro curso da modalidade ou do itinerario que abandona.

d) Debera cursar, da nova modalidade, duas materias do bloque de materias troncais de
opcion de segundo curso, e polo menos unha de primeiro curso.

e) As materias troncais de opcion de primeiro curso superadas, da modalidade que
abandona, poderan computarse: unha delas como materia troncal de opcién da nova mo-
dalidade, e outra como materia especifica de primeiro da nova modalidade.

f) A materia xeral superada do bloque de materias troncais propia da modalidade ou do
itinerario que abandona de primeiro curso podera computarse como materia especifica de
primeiro curso da nova modalidade ou do novo itinerario.

g) Nos casos en que, por motivo da organizacion do centro, o alumnado de segundo
curso non poida asistir as clases das materias de primeiro que deba cursar como conse-
cuencia do cambio de modalidade, estas materias trataranse de forma analoga as pen-
dentes e os departamentos didacticos que as imparten proporan ao alumnado un plan de
traballo con expresion dos contidos minimos exixibles e das actividades recomendadas e
programaran probas parciais para verificar a superacion desas materias.

5. Cambio de modalidade ao permanecer un ano mais no segundo curso.

O alumnado que ao finalizar o segundo curso tefa avaliacion negativa nalgunha mate-
ria podera cambiar de modalidade ou de itinerario nas condicidns xerais establecidas nos
puntos anteriores deste artigo.

6. Dos cambios de modalidade ou de itinerario deixarase constancia mediante dilixencia
no historial académico e no expediente académico.

Artigo 21. Eleccién no segundo curso de materias condicionadas a superacion das
correspondentes materias do primeiro curso

1. O alumnado podera cursar en segundo materias condicionadas a superacion das
correspondentes materias do primeiro curso non cursadas en primeiro.

Esta acreditacion poderase realizar:
a) Cursando e superando a correspondente materia de primeiro.

b) O alumnado podera matricularse da materia de segundo curso sen cursar a corres-
pondente materia de primeiro curso, sempre que o profesorado que a imparta considere
que o alumno ou a alumna reune as condicions necesarias para poder seguir con aprovei-
tamento a materia de segundo.

En calquera caso, a decision de que o alumnado relne as condiciéns para poder se-
guir con aproveitamento a materia de segundo curso, debera adoptarse segundo criterios
obxectivos e avaliables, de maneira que sexa posible acreditar tal condicion. O departa-
mento didactico correspondente podera realizar unha proba.

A data limite para a realizacion desta acreditacion sera antes do inicio das actividades
lectivas. Desta circunstancia deixarase constancia mediante unha dilixencia no historial
académico, no expediente académico e, de ser o caso, por medio de observacion no infor-
me persoal por traslado.

Esta materia de primeiro curso non computara en ningun caso como materia exixible
para reunir as condicidons necesarias para poder presentarse a avaliacion final da etapa.

2. No caso de cursar simultaneamente as materias de primeiro e de segundo, a mate-
ria de primeiro non sera computable para os efectos de modificar as condiciéns en que o
alumno promocionou ao segundo curso.

Cando, por motivo da organizacion do centro, o alumnado de segundo curso non poida
asistir 4 clase da materia de primeiro, esta materia tratarase de forma analoga as penden-
tes e o departamento didactico que a imparte proporalle un plan de traballo con expresion
dos contidos minimos exixibles e das actividades recomendadas, e programara probas
parciais para verificar a superacion desa materia.

Artigo 22. Anulacién da matricula

1. O alumnado podera solicitar a anulacién de matricula a direccién do centro docente,
antes do 30 de abril, cando circunstancias de doenza prolongada, de incorporacién a un
posto de traballo ou de obrigas de tipo familiar ou persoal impidan seguir, en situacién nor-
mal, os estudos.

2. A solicitude, a que cumprira achegar as xustificacions pertinentes, sera resolta nun
prazo de 10 dias pola direccidén do centro. No caso dos centros privados, a competencia da

devandita anulacién corresponderalle ao director ou a directora do centro publico ao que
estea adscrito.

CAPITULO IV
Materias de libre configuracién

Artigo 23. Materias de libre configuracion de centro

A oferta de materias de libre configuracién do centro precisa a autorizacion do servizo
territorial correspondente, logo do informe da Inspeccion Educativa.

Para estes efectos, os centros docentes remitiran ao servizo territorial a documentacion
necesaria, que incluira, polo menos:

a) Titulo da materia.

b) Xustificacién da sua inclusién na oferta do centro, en atencién ao seu proxecto edu-
cativo.

c¢) Profesorado que a impartira no ano académico 2016/17.

d) Curriculo da materia, conforme o establecido no Decreto 86/2015, do 25 de xufio.

CAPITULO V
Programacions didacticas

Artigo 24. Programacions didacticas

1. Os departamentos didacticos dos centros docentes desenvolveran o curriculo esta-
blecido mediante a programacién didactica de cada materia de cada curso que tefia enco-
mendada na organizacion docente do centro.

2. A programacioén didactica debera ser o instrumento de planificacién curricular espe-
cifico e necesario para desenvolver o proceso de ensino e aprendizaxe do alumnado de
maneira coordinada entre o profesorado integrante do departamento.

3. As programacions didacticas incluiran en cada materia, polo menos, os seguintes
elementos:

a) Introducion e contextualizacion.

b) Contribucion ao desenvolvemento das competencias clave. Concrecion que recolla a
relaciéon dos estandares de aprendizaxe avaliables da materia que forman parte dos perfis
competenciais.

c¢) Concrecion, de ser o caso, dos obxectivos para o curso.

d) Concrecién para cada estandar de aprendizaxe avaliable de:

1°. Temporalizacion.

2°. Grao minimo de consecucioén para superar a materia.

3°. Procedementos e instrumentos de avaliacion.

e) Concrecidons metodoldxicas que require a materia.

f) Materiais e recursos didacticos que se vaian utilizar.

g) Criterios sobre a avaliacion, a cualificacion e a promocion do alumnado.

h) Indicadores de logro para avaliar o proceso do ensino e a practica docente.

i) Organizacion das actividades de seguimento, recuperacion e avaliacion das materias
pendentes.

j) Organizacion dos procedementos que lle permitan ao alumnado acreditar os cofiece-
mentos necesarios en determinadas materias, no caso do bacharelato.

k) Desefio da avaliacion inicial e medidas individuais ou colectivas que se poidan adop-
tar como consecuencia dos seus resultados.

I) Medidas de atencién a diversidade.

m) Concrecidn dos elementos transversais que se traballaran no curso que correspon-
da.

n) Actividades complementarias e extraescolares programadas por cada departamento
didactico.

i) Mecanismos de revisién, de avaliacién e de modificacién das programacions didacti-
cas en relacion cos resultados académicos e procesos de mellora.

CAPITULO VI
Disposicions adicionais e derradeira

Disposicion adicional primeira. Medidas de ordenacién académica para o alumnado
que cursa as ensinanzas profesionais de musica e de danza e as ensinanzas de réxime
xeral

A Orde do 7 de xullo de 2010 pola que se establecen medidas de ordenacion académica
para o alumnado que cursa as ensinanzas profesionais de musica e de danza e as ensi-
nanzas de réxime xeral sera de aplicacién no curso 2016/17 tendo en conta as seguintes
consideracions:

1. A materia optativa de primeiro ou de segundo curso da ESO, do anexo VI da orde,
entenderase referida a unha materia de libre configuracion.

2. A materia optativa de terceiro curso da ESO do anexo VI da orde, entenderase re-
ferida a unha das materias especificas de opcion (Cultura Clasica ou Segunda lingua es-
tranxeira).

3. A materia optativa de cuarto curso da ESO do anexo VI da orde, entenderase referida
a unha materia do bloque de materias especificas.

4. A materia optativa de primeiro ou de segundo de bacharelato, do anexo VIl da orde,
entenderase referida a unha das materias especificas de opcion e libre configuracion con-
templadas no anexo V do Decreto 86/2015, do 25 de xufo.

Disposicion adicional segunda. Alumnado que no curso 2015/16 realizou o segundo
curso dun Programa de Diversificacion Curricular

O alumnado que durante o curso 2015/16 realizou o segundo curso do programa de
diversificacion curricular e non estea en condicions de obter o titulo de graduado en edu-
cacién secundaria, con caracter xeral, e sempre que non tefa superado o nimero de re-
peticions previstas no artigo 28.5 de avaliacion e promocion da Lei organica 2/2006, do 3
de maio, de educacion, debera incorporarse ao cuarto curso da etapa, por calquera das
opcidéns establecidas no artigo 25 da citada lei organica.

Non obstante, debido as particulares necesidades educativas que presenta este alum-
nado, os centros estableceran medidas de reforzo educativo. A aplicaciéon destas medidas
revisarase periodicamente.

Cando o grao de adquisicién das competencias asi o aconselle, e sempre que o alum-
no ou a alumna cumpra os requisitos establecidos no artigo 41.1 da citada lei organica, o
equipo docente podera propofier aos pais, as nais ou titores/as legais a incorporacién do
alumno ou da alumna a un ciclo de formacion profesional basica.

Disposicion adicional terceira. Normas de aplicacion para o alumnado que iniciou 0s
seus estudos segundo o establecido no Decreto 126/2008, do 19 de xurio

De acordo coa Orde ECD/462/2016, do 31 de marzo, pola que se regula o procede-
mento de incorporacion do alumnado a un curso de educacion secundaria obrigatoria ou
de bacharelato do sistema educativo definido pola Lei organica 8/2013, do 9 de decembro,
para a mellora da calidade educativa, con materias non superadas do curriculo anterior a
sUa implantacion:

1. O alumnado que no ano académico 2015/16 finalice o segundo curso de bacharelato
do sistema que se extingue e tefia avaliacidon negativa nalgunha das materias cursadas,

podera optar por repetir o curso completo ou por matricularse unicamente das materias non
superadas.

2. No caso de que o alumno ou a alumna opte por repetir o segundo curso completo
debera adaptar a sta matricula a nova estrutura da etapa. Se ademais ten materias non
superadas do primeiro curso, debera recuperar aquelas materias que formen parte do blo-
que de materias troncais dentro da modalidade elixida polo alumno ou pola alumna. Se
algunha das materias non superadas forma parte do bloque de materias especificas, de-
beran ser cursadas de novo ou ser substituidas por calquera outra elixida polo alumno ou
pola alumna dentro das pertencentes ao bloque de materias especificas. Para estes efecto
atenderase as correspondencias establecidas no anexo desta resolucion.

3. No caso de que o alumno ou a alumna non opte por repetir curso, debera recuperar
todas as materias cursadas e con cualificacion negativa de segundo e, no seu caso, as
materias cursadas e con cualificacidén negativa de primeiro que formen parte do bloque de
materias troncais dentro da modalidade cursada polo alumno ou pola alumna.

Se algunha das materias cursadas e non superadas forma parte do bloque de materias
troncais de opcion ou especificas, o alumno ou a alumna podera optar, ben por cursalas de

novo, ben por substituilas por outra pertencente ao mesmo bloque.

4. Para a recuperacion das materias non superadas sera de aplicacion o curriculo esta-
blecido no Decreto 86/2015, do 25 de xufio.

Disposicion derradeira. Entrada en vigor

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 15 de xullo de 2016

Manuel Corredoira Lopez
Director xeral de Educacion, Formacion Profesional e Innovacion Educativa

ANEXO

Correspondencia entre determinadas materias que cambiaron a denominacion como
consecuencia da implantacion da Lei organica 8/2013, do 9 de decembro.

Bacharelato
Troncais

Cultura Audiovisual Cultura Audiovisual |
Filosofia e Cidadania Filosofia
Lingua Estranxeira | Primeira Lingua Estranxeira |
Lingua Estranxeira Il Primeira Lingua Estranxeira Il

Especificas
Ciencias da Terra e Ambientais Ciencias da Terra e do Medio Ambiente
Ciencias para o Mundo Contemporaneo Cultura Cientifica
Tecnoloxias da Informacion e Comunicacion Tecnoloxias da Informacion e da Comunicacion |

